
* * * 
Шупка тӗтрепе тӗтӗм витӗр 
Ман тусӑм, гварди капитан 
Танкӗ яла кӗрсен, кӗр те кӗр 
Кӗрлерӗ ахӑрса тӑшман. 

Х ӑ й ҫулӗнчен чакать-и гварди, 
Ҫич ют нумаййӑн тӗл пулсан... 
Тӑватӑ танк унта ҫунтарчӗ 
Ман тусӑм, гварди капитан. 

Ӑна кун хыҫҫӑн куртӑм эпӗ 
Пӗр пуш пӳртре, я л хӗрринче. 
Пехотӑмӑр ирхи тӗтре пек 
Шӑватчӗ пур урамсенче. 

— Асран кайми ҫӗрсем... Ӑна пӗл! — 
Хире кӑтартрӗ тусӑм ман, — 
Кунта ҫӳренӗ пирӗн Ҫеҫпӗл. 
Пире вӑл кӗтнӗ. В ӑ л манман. 

Вара вуларӗ Украинӑн 
Куҫпа виҫми ҫеҫен хирне 
Чун-варӗнчен юратнӑ ҫыннӑн 
Кӑвар пекех вӗри сӑввисене. 

1943 


